
Igl mains avust en las scularas digl curs d'antruvidamaint da gl'on 1965
s'arunadas 4 eandas par lur savund curs durànt lur amprendisadi. Spert en
quellas eandas passadas a mintgegna e turnada an la si vischnanca cun novas
ideas e forzas.

Igls 19 da november â la Cuminanza mussadras rumantschas gieu la radunanza
generala a Tusan. 48 mussadras ân cato la veia par vagnir a la revisiun digls
Statuts a par vurdar igl film: «Ils onns d'affonza» da Henri Brandt.

La Teia rumantscha â que gi savieu surdar a 5 mussadras igl diplom: Madlaina

Bergamin Valbella, Celina Deragisch Domat, Rosina Huder Zuoz,
Uorschla Minsch Zernez, Ottilia Ritz Scuol.

Midadas da mussadras vainsa gieu pocas uon. Giuvna Flurinda Pua,
c'eara a Pasqual, e ida a San Murezzi. La si scoleta â surprieu suainter c'ella
e stada a Segl/Gidegna, giuvna Helen Deflorin. La 7avla scoletta da Domat â

surprieu giuvna Maria Fetz da Domat, suainter c'ella â fatg il seminari ad

Ingenbohl. Giuvna Franzisca Vinzens a giuvna Letizia Huonder ân
surprieu las scoletas da Helen Guldiman a Agnes Tschuor. A Cuira vegnan
uss manadas las 2 partiziüns gl'antier gi. Giuvna Rita Cadruvi c'â do sur
stad scoleta ad Alvaschagn, â surprieu sco practicanta la partiziun sursilvana.

Suainter ca Tonda Johanna Michael a Flem-Vitg â samarido, â giuvna
Hildi Schröpfer surprieu la direcziun da la scoleta.

A Casti e ussa giuvna Tina Peterelli c'â do sur stad scoleta a Silvaplauna.
La nova scoleta d'Alvagni magna giuvna Hedwig Balzer.

Giuvna Myrta Pedrun e vagnida anavos da la bassa a manar la savunda
scoleta da Samedan.

Giuvna Rosina Huder e ear maridada, a la si scoleta magna giuvna Betta
Casura da Ftan.

Quegl e sto par nus egn beal on da lavur, a nus angraztgàgn a tutas mussadras

parsuainter!

II teater

Vers la mitä da mai 1966 ha Tista Murk remiss a la LR sia incumbenza da
chürader dal teater rumantsch. La suprastanza ha stuvü arcugnuoscher ils
motivs allegats ed acceptar sia demischiun. ld ais seis dovair da til ingrazchar

eir in quaist lö per Tenorma lavur ed ils grands servezzans prestats ans
a la lunga sün quaist important champ da Tacziun rumantscha. Pel mumaint
ha ella surdat quaista incumbenza al secretari da la LR chi 'd ais eir gnü
tschernü da la radunanza generala da la Societa pel teater populär svizzer
dals 21/22 mai 1966 a Burgdorf sco commember da la suprastanza in plazza
da Tista Murk.

Darcheu sun gnüts arrandschats differents cuors da teater, uschè als 17
settember 1966 ad Andiast davart dumandas praticas per equipar üna tri-

buna, als 19 november 1966 üna demonstraziun da bellet e demonstraziuns
a Zuoz ed als 15 schner 1967 ün cuors da bellet ed üna demonstraziun d'iglü-
minaziun a Muster. Tuot quaists cuors han chattà buna acoglientscha pro'ls
partecipants our da blers cumüns. I füss be arcumandabel cha nossas
uniuns regiunalas e dramaticas dessan a temp ün tschögn davart ils giavüschs
per tals cuors chi vegnan organisats da la Societa pel teater populär svizzer
e da la LR e chi sun l'ultim an stats tuots gratuits per noss partecipants
rumantschs.

Duos arrandschamaints Specials sun stats ils intraguidamaints da H. R.
Hubler, president da la Societa pel teater populär svizzer, per noss scriptuors
in vista a la concurrenza per gös auditivs a Cuoira e da Tista Murk a la
conferenza da magisters a Trin davartTimportanza dal teater per la vita culturala da

noss cumüns. In quaist connex ha la conferenza da magisters decis da nomnar

üna cumischiun da teater per scoulas chi avess d'inventarisar ils tocs
da teater, d'animar da scriver tals per las scoulas e da procurar per lur
publicaziun. Per l'ultim bot vain creada «La scenetta ».

29 societas s'han laschadas cusgliar illa tscherna dals tocs. Per finir lessan

nus amo manzunar, cha T Muossavia dramatic II ais uossa - daspö bleras
difficultats - cumparü. El ais adattà al muossavia tudais-ch pubUchà da la
Societa pel teater populär svizzer e's preschainta in fuorma da collecziun da

singuls fögls miss insembel in ün ordinatur. Uschè esa pussibel da complettar
periodicamaing quaist Muossavia. Perquai dumandain nus a tuots autuors e

traductuors da dar las indicaziun bsögnaivlas. In vista da la granda mancanza
da gös per nossas scoulas ha la LR implü publichà insembel cun TOSL

duos cudaschins cun quatter gös da Nadal ladins e duos gös biblics sursilvans.

Publicaziuns da la Lia 1966

Cudaschins OSL e LR, ediziun cumünaivla da TOuvra svizra da lectura

per la giuventüna e da la LR:
Nr. 296 // misteri da Caumastgira da Toni Halter, illustraziuns da Alois

Carigiet, 3. ediziun.
Nr. 962 Betlehem, quatter gös da Nadel da Ernst Schönmann, adattaziun

ladina da Elisa Perini f, cuverta ed illustraziuns da Roland Tahl-
mann.

Nr. 963 Herodes, Josef d'Egipta, dus giugs biblics da P. Thomas Häberle,
adattai da Toni Halter, cuviarta e vignettas da Corina Calvagni-
Steinrisser.

Nr. 964 // mür da Anna Pitschna Grob-Ganzoni, cuverta ed illustraziuns
da Constant Könz.

Duas batarladas (Sas franzos?, Humor an vischnanca) da Curo Mani.
Maletgs or da la «Tiba » da Alois Carigiet.

Flurina da Seiina Chönz e Alois Carigiet. 2. ediziun ladina - sursilvana.

